
HAUTEMANDAKO 
ZAHARKITZEA

Produktu bat, erabilgarri egon arren, 

jada «zaharkituta» dagoela edo ez dagoela «modan» 

pentsatzen dugunean gertatzen da. 

Modaren, etxetresna elektrikoen eta teleko-

munikazioen industrietan, besteak beste, marketin-

estrategiak erabiltzen dituzte sentsazio hori 

eragiteko; horrela, beharrezkoa ez den kontsumoa 

bultzatzen dute. 

Horren adibide dira aldaketa estetiko txiki batzuekin 

merkaturatzen dituzten smartphone berriak, edo 

softwarea. Berriaren aldean aurrekoak zaharkitua 

dirudi, baina ez da horrela.

Kontsumoa gaur

Jakinarazi lehenbailehen bankuari. 
Edozein transakzio susmagarri blokea 
dezakete, bai eta zure kontu guztiak 
ere, beharrezkoa bada. Aldatu 
pasahitzak eta gaitu bi faktoreko 
autentifikazioa, aparteko segurtasun-
geruza edukitzeko. 

Ondoren, jarri salaketa poliziaren 
aurrean. 

Ez ahaztu hurrengo egunetan bankuko 
mugimenduen jarraipena egitea, zuk 
baimendu gabeko transakziorik ez 
dagoela ziurtatzeko.

Garrantzitsua da azkar 
erantzutea, gerta 
litezkeen kalteak 
minimizatzeko:

Baten batek zure ordez 
jardun du bankuan?

Bidaia-asegurua: kontuan hartu beharrekoak

Hobe da erabili behar ez izatea, baina komeni da bidaia-aseguru bat kontratatzea, 
helmugan gerta daitezkeen ezustekoen aurrean babestuta egoteko. 

Kontratatu aurretik, alderatu prezioak eta estaldurak; irakurri dokumentazio osoa, aseguruan 
sartuta dagoen guztia eta sartzen ez dena argi izateko; saihestu ezazu beharrezkoak ez 
diren estaldurak ordaintzea; ziurtatu edozein larrialdiren aurrean eguneko 24 orduetan 
laguntza jasotzeko aukera eskaintzen dizula; kontuan hartu helmuga, ez delako gauza bera 
Europan zehar bidaiatzea eta beste herrialde batzuetara joatea, Thailandiara, Japoniara 
edo Estatu Batuetara, adibidez, horietan osasun-laguntza oso garestia baita; eta, azkenik, 
egiaztatu aseguruaren estaldurak bidaia osoa hartzen duela barne.

Erreklamazioak. Aseguru-enpresak kontratua ez duela bete uste baduzu, erreklamatu. Lehenik eta behin, jo ezazu 

enpresaren bezeroarentzako arreta-zerbitzura. Bertan emandako erantzuna ez bazaizu egokia iruditu, aurkeztu 

erreklamazioa Aseguru eta Pentsio Funtsen Zuzendaritza Nagusiaren erreklamazio-zerbitzuan. Pauso hori emanda ere ez 

bazara konforme geratu, auzibidera jotzeko aukera duzu.

IDENTITATEA ORDEZTEA

BIDAIAK

Hausnartu eta kontsumitu arduraz eta 

jasangarritasunez

Kreditu-txartel horiek aukera ematen dute erosketen 
ordainketak kuoten bidez geroratzeko, baina interes-
tasa handiak ezarrita. Horrek zorra luza dezake, 
mugarik gabe.

Bankuek horrelako txartelek dituzten arriskuen berri 
eman behar dute, eta kostu totalak eta berritzeko 
baldintzak zehaztu. Hori da modu bakarra erabaki 
informatuak hartzeko eta aukerak alderatzeko.

Revolving txartelak: 

bankuaren betebeharrak

BANKA

EZ-ORDAINTZEAK

Zorduna horrelako 
�txategietan sartzea 
ohikoa izaten da zorra 
ordaintzea exijitzeko. 

Berankorren �txategi batean 

sartuta bazaude, mailegu bat 

uka diezazukete, edo kreditu-

txartel bat, edo telefono-enpresaz 

aldatzea, kaudimengabetzat hartzen 

zaituztelako. 

Fitxategiaren arduradunek gutun 

bidez jakinarazi behar dizute 

bertan sartuta zaudela, zure datuen 

berri jaso eta 30 eguneko epean. 

Baina, ohartarazi ez badizute 

ere, eskubidea duzu horrelako 

�txategi batean sartuta zauden 

ala ez jakiteko (datuetan sartzeko 

eskubidea) eta zure izena ezabatzea 

eskatzeko zorrik ez baduzu (datuak 

ezerezteko eskubidea). 

Eskubide horiek erabiltzea doakoa 

da.

Nola jakin?

• Zure bankuaren bidez.

• Berankorren erregistroaren bidez 

(erabilienak ASNEF eta RAI dira).

Erreklamatu nahi baduzu, egizu 

Datuak Babesteko Espainiako 

Bulegoan.

Kontsumoa gaur

Zordunak gutxienez 50 euroko 

zorra izan behar du horrelako 

昀椀txategi batean sar dezaten.

Nola jakin dezakezu berankorren 

zerrenda batean sartuta zauden?

Kreditu azkarrak eta 

gainzorpetze-arriskua

Udako oporrak hurbil daude. Ostatua, garraiobideak, 
txangoak… bidaia-gastua handia izan daiteke, eta jende 
askori kreditu azkarra edo mailegu pertsonala eskatzea 
bururatzen zaio. 

Horrelako kredituek interes-tasa handia izaten 
dute, eta itzultzeko epea 
laburra izan ohi da. Hori 
dela eta, gainzorpetze-
egoeran gera zaitezke, 
eta zaila da hortik 
ateratzea. 

Beraz, utzi kreditu 
horiek alde batera 
eta egokitu 
oporrak zure 
aurrekontura.

BANKA

Upcyclinga: lehendik daukazun 

horri bigarren bizitza bat eman

JASANGARRITASUNA

Birziklatzetik haratago doa; jada erabiltzen ez ditugun 
objektuei bizitza berria ematean datza, gauza horiek 
eraldatu eta balio handiagoko beste zerbait sortzea 
da kontua. Ohiko birziklapenean materialak bereizi 
egiten dira, berri bat fabrikatzeko. Upcyclingaren 
bidez, berriz, jatorrizko objektuaren funtsari eusten 
zaio eta eraberritu egiten da.

Onurak

Upcyclinga ez da joera estetiko edo denbora-pasa 
hutsa:

Hondakinak gutxitzen ditu. Urtero zabor-tona 
ugari sortzen ditugu, eta upcyclingari esker objektu 
erabilgarri gutxiago botako ditugu zabortegira.

Dirua aurrezteko balio du. Lehendik duzuna 
eraldatzen baduzu, ez duzu gauza berrietan gastatu 
beharrik izango. Mahaitxo bat behar duzula? Agian, 
horrelako bat egin dezakezu maleta zahar bat eta 
egurrezko hankak erabilita.

Ingurumenarentzat ona da. Lehendik dagoena 
berrerabiltzen denez, ingurumen-inpaktua murrizten 
da.

Sormena sustatzen du. Pieza paregabeak sor 
ditzakezu, zeure estilokoak eta historia dutenak 
atzean. Eta trebetasun berriak lantzeko modu bikaina 
da. 

Gogobetegarria da. Botatzeko zenuen zerbaitekin 
gauza erabilgarri eta polita egitea lortu duzunez, 
pozik sentituko zara. 

ADIBIDE PRAKTIKOAK

Hondakinak gutxitzen ditu: 
kamisetak poltsetan, prakak 
mantaletan edo bufandak 
kuxinentzako zorroetan bihurtzen 
ditu.

Aprobetxatu flaskoak eta 
botilak: loreontziak, kandelak, 
lanparak edo xaboi-banagailuak 
dira.

Eraldatu: gurpil batzuekin eta 
ohol edo pale batekin mahai bat 
egin dezakezu. Eta pneumatiko 
bat puff bat bihur daiteke soka 
edo oihal pixka batekin eta kola 
batekin.

Altzariak zaharberritzen ditu: 
Lixa pixka batek eta pinturak 
mirariak egin ditzakete aulki zahar 
batekin edo erosotasun higatu 
batekin.

Erabili zure asmamena eta 

sormena!

Pentsatzeko eta kontsumitzeko modua aldatu behar dugu

Upcyclinga lagungarria da objektuei beste era batera begiratzeko, daukagunari balioa emateko eta 

gure ekintzen ingurumen-inpaktua murrizteko. Hortaz, ezer bota aurretik, pentsatu eralda dezakezun. 

Onuragarria da zure poltsikoarentzat eta planetarentzat.

Kontsumoa gaur

Datuak edo dirua lortzea da enpresen 
helburu nagusia.

«Dark pattern» direlakoak webguneetan eta 
aplikazioetan erabiltzen dituzten teknika 
engainagarriak dira. Kontsumitzaileak 
manipulatzen dituzte, egin nahi ez dutena 
egin dezaten eta egoera normalean hartuko ez 
lituzketen erabakiak har ditzaten. 

Erabaki informatuak hartzeko dugun gaitasunari 
eragiten diote. Estrategia horien eraginez 
orduak eman ditzakegu mugikorrari so, etengabe 
korrituz, eta azkenean behar ez duguna erosiko 
dugu. Hala, beharrezkoa ez den kontsumoa 
areagotzen dute.

Estrategia horien artean daude, besteak 
beste, honako hauek: ezerezteko zailak diren 
harpidetzak, «onartzeko» botoiak «ukatzekoak» 
baino ikusgarriagoak izatea, erosketa-orgetan 
produktuak automatikoki sartzea, azkar erostera 
bultzatzen duten kontagailuak, erabiltzaileen 
jarduera-jakinarazpenak sare sozialetan eta 
gaitasun kognitiboan eragiten duen informazio-
gainkarga.

Zerbitzu Digitalen Legean ezarrita dagoenez, 
web-orriak ezin dira erabili engainatzeko eta 

«Dark patterns» edo patroi ilunak: zer dira?

MERKATARITZA DIGITALA

Etxez etxeko salmenta debekatuta dago

2023ko apirilaren 27ko 4/23 Legean jasota dagoen Euskadiko Kontsumitzaileen Estatutuaren 30. artikuluaren 

arabera, Euskal Autonomia Erkidegoan debekatuta dago aldez aurretik baimendu gabeko etxez etxeko 

salmenta. Jarduera baimendua izan behar da. Enpresek baimena eskatu behar diote kontsumitzaileari 

salmenta egin baino 48 ordu lehenago. Baimen horretan datu hauek azaldu behar dira, gutxienez: bisitaren 

eguna eta ordua, saldu nahi den produktua edo zerbitzua, enpresa saltzailearen izena eta helbidea, eta bisita 

egingo duen pertsonaren izena.

Erosi ondoren damutu zara? 14 eguneko epea duzu salmenta atzera botatzeko, eta 30 egunekoa, bisita zuk 

adostu ez baduzu. 

JARDUERA KOMERTZIALAK

manipulatzeko, ez eta kontsumitzaileek 
erabaki libre eta informatuak hartzeko 
duten gaitasuna oztopatzeko ere. 

Hala ere, enpresa guztietan ez dituzte 
gauzak errazten; horregatik, hobe da 
informazioa osorik eta arretaz irakurtzea, 
gure datuak nola erabiltzen dituzten 
jakiteko eta ez erosteko pentsatu gabe.

Ez sinatu inoiz kontratua lehenengo bisitan, eta ez ordaindu, inolaz ere. Aurrerago 
egingo duzu, ulertzen ez duzuna kontsultatu eta erabakia pentsatu ondoren. 

Kontsumoa gaur

OPORRETAKO ALOKAIRUA

Maleta egin aurretik, funtsezkoa da zure 

eskubideen berri izatea. Hala, ezustekoren bat 

gertatzen bada, zer egin jakingo duzu.

Oporretako apartamentuaren erreserba 
aldez aurretik jakinarazi gabe ezeztatu 
badizute, zure hegaldiak atzeratu edo bertan 
behera geratu badira, edo ekipajea galdu 
badizute, egoera zailak sor daitezke. Trantze 
txar hori eramangarriagoa izango da zure 
eskubideei buruzko informazioa baduzu eta 
horrelako egoeretan zer egin behar duzun 
baldin badakizu. 

Saihestu iruzurrak eta ustekabeko arazoak

Apartamentu turistikoa Internet bidez 
alokatzea ohiko kontua da. Baina kontuz ibili 
beharra dago, iruzur-kasu ugari gertatzen 
dira eta: ordaindu ondoren existitzen ez diren 
etxeak, webguneko argazkien batere antzik 
ez duten etxebizitzak edo konfiantzazkoak 
diruditen webguneetan datu pertsonalak 

lapurtzea.

Artikulua

Sustorik gabeko

OPORRAK 

Irrikak ez zaitzala erabakiak hartzera 

bultzatu, lasaitasunez jokatu

Alderatu prezioak eta egin erreserba plataforma 

seguruetan. Aukeratu enpresa ezagunak, bermeak 

eta egiaztatutako balorazio-sistema eskaintzen 

dituztenak. Saihestu plataformatik kanpoko 

ordainketak eta seguruak ez diren ordainbideak.

Ez �datu ustezko maukez, jacuzzidun luxuzko 

atikoak edo igerilekudun etxe ikusgarriak 

merke-merke eskaintzen dituzten iragarkiez, 

adibidez. Kontuz ibili ortogra�a-akatsak dituzten 

deskripzioekin, idazkera kaskarra darabiltenekin 

edo azalpen osoak ematen ez dituztenekin. Erabili 

Google Maps kokapena egiaztatzeko, edo bilatu 

Interneteko beste orrialde batzuetan ostatuari 

buruzko informazio gehiago.

Irakurri eskaintza arretaz: ziurtatu ostatuaren 

baldintzak —sartuta dauden zerbitzuak, tasa 

gehigarriak eta ezeztatze-politikak— argi daudela. 

Gorde beti iragarkia eta etxebizitzari buruzko 

deskripzioa, kontratuaren baldintzak eta 

ordainagirien kopiak, erreklamatzeko kasuan erabili 

ahal izateko.

Zure eskubideak ezagututa bidaiatzen baduzu, udaraz 

lasaiago gozatzeko aukera izango duzu. Informazioa da 

aliaturik onena ezustekoak saihesteko.

• Ekipajea jaso eta 7 eguneko epean, kalteen kasuan.

• Ekipajea jaso eta 21 eguneko epean, ekipajea atzeratzen bazaizu.

• Ekipajea galdu bada ez dago epemugarik (lehenbailehen egitea da 

onena). 

 Maleta galdutzat joko da hegaldiaren datatik 21 egun igaro ondoren 
agertu ez bada. 

Ekipajea atzerapenez iristen bada, premia biziko gastuak erreklama 
ditzakezu. Gorde erosketa-tiketak diru-itzultzea justifikatzeko.

Kalte-ordainak hegaldi-motaren 

eta ezarritako hitzarmenaren 

araberakoak izaten dira. Airelineen 

erantzukizuna arautzen duen 

Montrealeko Hitzarmena da 

ohikoena. 

HEGALDIAK: ATZERAPENAK ETA EZEZTATZEAK

EKIPAJEA GALDU EDO HONDATU DIZUTE

ATZERAPENA

EZEZTATZEA

OVERBOOKINGA

+2 ordu

+5 ordu

Janaria eta edaria

Diru-itzultzea, 

hegazkinez ez bidaiatzea 

erabakitzen baduzu

Aukeratu lehenbailehen diru-

itzultzea ala helmugara iristeko 

ordezko garraiobidea.

Atzerapena 3 ordutik 

gorakoa bada: 

Ordain ekonomikoa 

(aparteko gertakarien 

ondoriozkoa ez bada)

Informaziorako eta laguntza jasotzeko eskubidea duzu (ostatu-eskubidea, beharrezkoa bada).

Ekipajearen inguruko irregulartasunen partea bete behar duzu. 
Hegazkin-konpainiaren mostradorean emango dizute bete beharreko 
orri hori. Gorde ezazu kopia bat. 

Erreklamazioa idatziz aurkeztu beharko diozu airelineari, eta 
partearen kopia erantsi, honako epe hauen barruan:

Eztiak ez du erantsitako osagairik ez 

gehigarririk eduki behar. Erosten duzuna 

benetan eztia ote den jakiteko zeri erreparatu 

behar diozun azalduko dizugu.

Artikulua

Supermerkatuetan saltzen duten ezti guztia 
ez da benetako ezti hutsa. Azukre-jarabeekin, 
kalitate eskaseko eztiekin edo nutrizio-
propietateak galarazten dituzten prozesuen 
bidez eraldatutakoekin aizundutako 
produktua izaten da askotan. 

Praktika horrek erlezaintza mehatxatzen 
du. Kontsumitzaileak engainatzeaz gain, 
tokiko ekoizleak kaltetzen ditu eta arriskuan 
jartzen ditu erlauntzen jasangarritasuna eta 
biodibertsitatea. 

Orduan, nola ziurta dezakegu erosten ari 
garena benetako eztia dela? Etiketa da 
gakoa. 

Produktuaren prezioa izan daiteke lehenengo 
alerta-seinalea. Oso merkea bada, agian 
suzedaneoa erosten ari zara. Baina erosten 
ari zarena benetan eztia ote den jakiteko, 
etiketari erreparatu behar diozu. Produktuari 
buruzko informazioa ematen du, eta 
erosi aurretik alderatzea eta aukeratzea 
ahalbidetzen du. Irakurri arretaz etiketa eta 
egiaztatu eztiaz gain beste osagai batzuk 
ote dauden. 

Osagaiak: ezti hutsak ez du bestelako 
osagairik behar, eztia bera besterik ez. 
Osagaien artean glukosa, arto-jarabea, ezti 
industriala edo besteren bat badago, edo 
gehigarriren bat, ez da ezti hutsa. Ur gehiegi 
(% 20tik gora) edukitzea ere aizunketa-
zantzua izan daiteke. 

Kalitate-izendapenak: ezti batzuek kalitate-
zigilua edo babestutako jatorri-deitura dute, 
eta horrek benetakoak direla bermatzen du. 
Eusko Label eztiaren kasu da. 

Saihestu ultraprozesatutako eztia

Ultraprozesatutako elikagaiak ez dira 
osasungarriak. Gainera, eztiaren kasuan, 
ultraprozesatzen bada entzima eta 
antioxidatzaile onuragarriak kentzen zaizkio. 
Bestalde, ezti batzuk gehiegi iragazten dira. 

Azukrea edo eztia, 

zer ari naiz erosten?

• Kantitate garbia.

• Gutxieneko iraupen-data edo 

iraungitze-data.

• Erabiltzeko eta gordetzeko 

baldintzak.

• Enpresa fabrikatzaile, ontziratzaile 

edo merkaturatzailearen —EB 

barruan— identifikazioa eta helbidea.

• Lotea.

• Babestutako jatorri-deituraren baten 

edo kalitate-marka kolektibo baten 

barruan dagoen, edo bereizgarri 

duen ikurrari dagokion nekazaritza 

ekologikoko batzordean erregistratuta 

dagoen. 

Nola izendatzen da eztia?

Etiketan, osagaien zerrendaz gain, 
produktuaren izena agertu behar da. Zenbait 
aukera daude:

Erabilera industrialerako eztien eta iragazitako eztien 
kasuan, izenean ez da beste azalpenik erantsi behar. 
Baina gainerako deituren kasuan honako hauek gehitu 
daitezke:

Lore- edo landare-jatorria, osorik edo hein handi 
batean adierazitako jatorria badu.  Adibidez: 

Enkarterriko ezti abaraskaduna. 

Kalitate-irizpide espezifikoak.

Zenbait herrialdetan bildutako eztien kasuan, 
zerrendan herrialde guztien izenak azaldu behar dira.

Benetako eztia erosten ari zarela ziurtatzeko modurik onena 

tokiko erlezainei erostea da, edo tokiko produktuen eta produktu 

ekologikoen azoketan eskuratzea. 

Jatorri jakineko eta artisau-eran ekoiztutako eztien alde egitea da 

benetako produktuaz eta horren onura guztiez gozatzeko modurik 

onena.

ETIKETA GUZTIETAN 

NAHITAEZ AGERTU BEHAR 

DIREN DATUAK

Adibide egokia: 

Enkarterrietako txilar-eztia.

Adibide desegokia: 

EBko eta beste herrialde batzuetako lore-ezti iragazia 

(eztia edo horren nahasturak biltzen diren herrialdeen 

zerrenda osoa adierazi behar da beti).

Adibide desegokia:

 Goi-mailako», «erleek egina», «naturala» eta ildo bereko 

aipamenak.

11kontsumoBIDE 53.zk

ANA ALZAGA, Euskal Herriko Kontsumitzaileen 

Batasuneko idazkari nagusia

"Berehalakotasunaren eraginez, 

kontsumitzaileen zaurgarritasuna 

latenteegi dagoen mundu batean bizi 

gara"

Elkarrizketa. EHKBren 40. urteurrena

Euskal Herriko Kontsumitzaileen Batasunak, 

EHKBk, 40 urte bete ditu. Urte hauetan guztietan, 

nolako bilakaera izan dute kontsumoak eta 

kontsumitzaileen eskubideek?

Kontsumitzaileen eskubideen aldeko lanean zein 

dira zuen lorpen nagusiak?

Zer eginkizun du EHKBk kontsumo arduratsuaren 

inguruko kontzientziazioan?

Zer etorkizun du erakundeak?

Kontsumitzaileen eskubideen gaineko kontzientzia 

eta hezkuntza handiagoak dira gaur egun. Funtsezko 

eskubideak bermatzen dituzten lege eta araudi ugari 

ezarri dira. Informaziorako eskubidea, produktuen 

segurtasunerako eskubidea eta ordaina jasotzeko 

eskubidea dira horietako batzuk. Legeak merkatuaren 

erronka berrietara egokitu dira.

Egun, kontsumitzaileek informazio-kantitate izugarria 

dute eskura, eta horri esker, erabaki informatuagoak 

hartzeko aukera dute. 

Ingurumenaren eta jasangarritasunaren inguruko 

kezkak gora egin du azken hamarkadetan. 

Kontsumitzaileei gero eta gehiago interesatzen zaie 

beren erosketen ingurumen-inpaktua; hori dela eta, 

produktu jasangarrien eta etikoen eskariak gora egin 

du.

Kontsumitzaileen eskubideen eta erabaki informatuak 

hartzearen inguruko hezkuntza sustatzen dugu. 

Erosketa-erabakiek ingurumenean eta gizartean duten 

inpaktua uler dadin egiten dugu lan, jardunaldietan 

eta mintegietan ematen ditugun hitzaldien bidez.

Kontsumitzaileen eskubideen aldeko lanean 

funtsezkoak izaten jarraituko dugu, bereziki 

araudiak azkar alda daitezkeen testuinguru honetan. 

Bozeramaile izaten jarraituko dugu hainbat gairen 

inguruan, hala nola kontsumitzaileen eskubideen 

aldeko lanari, globalizazioari, digitalizazioari eta 

AAri dagokienez. Berehalakotasunaren eraginez, 

kontsumitzaileen zaurgarritasuna latenteegi dagoen 

mundu batean bizi gara.

Argi dago gure lorpenak kontsumitzaileen eskubideen 

defentsa juridikoarekin lotuta daudela. Urtetik urtera 

gero eta demanda gehiago jartzen dira, eta aldeko 

sententziak ere gero eta ugariagoak dira: bukarazte-

akzioak, administrazioaren aurkako salaketak, bankuen 

gehiegizko klausulen inguruko demandak (hipoteka-

gastuak, zoru-klausulak, «revolving» txartelak, 

identitatea ordeztea), automobilen kartela eta abar.

Ez ditugu ahaztu behar, gainera, kontsumoko eta 

garraioko arbitrajeak. Gatazkak konpontzeko bide 

horretan EHKBk arbitro-lanak egiten ditu.

Era berean, elkarteak hainbat batzordetan hartzen du 

parte kontsumitzaileen izenean (Etxebizitzaren aldeko 

Itun Soziala, osasuna, ingurumena, jokoa…).

kontsumoBIDE 53.zk



13

Erreportajea

Askorentzat artea izan daiteke; beste 

batzuentzat, berriz, gure poltsikoak husteko 

trikimailua besterik ez da. Egia esan, bi 

definizioak egokiak dira. 

Publizitatea leku guztietan dago, 

telebistan, sare sozialetan, irakurtzen 

ditugun artikuluetan, entzuten 

ditugun podcastetan, autobus-

geltokietan eta baita memeetan ere. 

Sarritan, ez gara gai publizitatea 

dena eta ez dena bereizteko. Hor 

dago koska.

Instagramen azaldu zaidan bideoa 

benetako aholkua da ala xurgagailu 

berria erakusteagatik kobratzen duen 

norbait ari zait hizketan? Telebistan 

kafe-marka jakin bat gomendatzen 

duen pertsonaia famatuak benetan 

gustuko du kafe hori ala atzean 

kontratu bat duelako egiten du 

gomendioa? Batzuetan agerikoa 

izaten da, baina beste batzuetan ez 

hainbeste: publizitateak estrategia 

ugari ditu pertsonengana iristeko, 

jendea konturatu gabe. 

Baina, zertarako balio du 

publizitateak? Askorentzat artea izan 

daiteke; beste batzuentzat, berriz, 

gure poltsikoak husteko trikimailua 

besterik ez da. Egia esan, bi 

definizioak egokiak dira. 

 Publizitatearen artea

Publizitatea komunikatzeko era 

sortzailea da. Iragarki batek 

informazioa ematen digu, entretenitu 

egiten gaitu, hunkigarria izan 

daiteke, barrea edo negarra eragin diezaguke, edo ezagutzen ez 

genuen produktu bat nahitaez behar dugula sentitzera eraman 

gaitzake. Publizitatean lan egiten duten askok sormena, diseinua 

edo komunikazioa lantzen dituzte, beren talentua mezuaren 

zerbitzura jarrita. Kanpaina batzuk xehetasun handiz diseinatzen 

dituzte, irudi bakar batekin emozioak transmititzen dituzte, edo 

istorio bat kontatzen digute segundo gutxi batzuetan. 

Enpresa askorentzat, gainera, publizitatea oso garrantzitsua 

da, batez ere tamaina txikiko enpresentzat, bizirauteko beren 

produktuak ezagutzera eman behar baitituzte. Sarritan, milioiak 

inbertitzen dira publizitatean (enpresa bakoitzaren tamainaren 

eta aurrekontuaren arabera, jakina), eta horren emaitza istorio 

erakargarriak izaten dira. Publizitatea egiten da funtzionatzen 

duelako, baina ez ahaztu publizitateak beti erantzuten diola 

helburu bati.

kontsumoBIDE 53.zk

Publizitatea:

artea edo  trikimailua?



Eragin-sortzaileak eta kosmetika: fidagarria al da 
esaten dutena?

Gazteek kosmetikoekiko duten menpekotasuna adierazten 
du «kosmetikorexia» hitzak, eta adikzio horrek gora egin 
du sare sozialen eraginez.

Dermatologiako lanbide-heziketarik ez duten eragin-
sortzaileek sustatzen dute era horretako edukia, 
publizitate-kontratu bat tarteko, jakina. Hizpide dituzten 
tratamenduak ez dira beti seguruak edo egokiak azal-
mota guztietarako, ezta adin guztietarako ere.

Tratamenduak adituen kontrolpean eta gainbegiradapean 
erabili behar dira beti.

Trikimailua

Publizitatearen helburua argia 

da: saltzea. Edozer saltzea: 

produktu bat, zerbitzu bat, ideia 

bat, marka bat, enpresa bat… 

Horren beharra senti dezazun 

nahi dute, eskaintzen dizutena 

onena dela eta eskuratu beharra 

duzula.

Horretarako, publizitateak 

trikimailuak erabiltzen ditu. 

Gure nahietan edo segurtasun-

gabezietan eragiten duten 

trikimailuak. Publizitate-enpresek 

badakite nekatuta gaudenean 

azkarrago erosten dugula; 

badakite zer kolorek sentiarazten 

gaituzten seguru; zer hitzek 

ematen diguten konfiantza, 

eta zer estrategia erabili «sartu 

erosketa-organ» botoian klik 

egin dezagun. 

Marka batzuek erabiltzen 

dituzten esaldiak ez dira beti bat 

etortzen errealitatearekin, baina 

egiazkotzat hartzen ditugu. 

Adibidez: «emaitza nabariak 7 

egunetan». Erosketa horrek zure 

diru-zorroan utzitako zuloa da 

benetan nabaria izan daitekeena. 

Tipografien tamaina ere 

erabiltzen dute guztiz egiazkoa 

ez den mezua nabarmentzeko 

(azalpena letra txikiz ematen 

dute, eta gutxitan irakurtzen 

dugu). 

Influencerrak: marka 
pertsona bera denean

Eragin-sortzaileen bidez egiten 

den marketinean, jarraitzaile 

ugaridun pertsonak gomendioak 

emateko duen ahalmena 

baliatzen da produktu edo 

zerbitzu bat sustatzeko. Maiz, 

pertsona horiek ez dira ohiko 

famatuak izaten, Instagram, 

Tik Tok, YouTube edo Twitch 

plataformen bidez nabarmendu 

den jendea baizik.

Eragin-sortzaileak —eduki-

Eros dezazun nahi dute, 

baina gogoan izan: zuk 

agintzen duzu, erabakia 

zurea da. Hori kontuan 

har tzea da publizitateari 

aurre egiteko gakoa.

Erreportajea

Publizitatea loteslea da. Saltokiek 

publizitatearen bidez adierazten 

dutena bete egin behar dute, 

kontsumitzaileekiko konpromisoa 

da. Gorde iragarkia, saltokiren 

batean arazoren bat baduzu froga 

gisa erabili ahal izango duzu. 

Prezioak, salbuespenak salbuespen, 

BEZa barne dutela jakinarazi behar 

dira beti. Enpresek libreki ezar 

ditzakete prezioak, baina jakinarazi 

egin behar dituzte, indarrean 

dagoen legeriaren arabera.

Arretaz aztertu publizitatea. 

Irakurri liburuxketako eta 

karteletako letra txikia. Izartxoren 

bat azal liteke, letra larriz 

adierazitakoa zehazteko. «Egunean 

euro bakarra ordainduta» esaldia 

uste baino garestiago atera 

dakizuke.

Kontrolatu bulkadak. 

Publizitatearekin, zuk unean bertan 

eros dezazun lortu nahi dute, baina 

hobe da pentsatzeko tartea hartzea. 

Benetan behar al duzu pegatinak 

inprimatzeko inprimagailu txiki 

hori?

Jokatu zentzuz. Publizitateak zure 

emozioetan eragin nahi du, zure 

ezkutuko gogoetan. Ez zaitzatela 

engaina!

TRANPAN EZ ERORTZEKO 

AHOLKUAK

sortzaile ere esaten zaien 

horiek— zuzenean eta etengabe 

jartzen dira harremanetan 

beren audientziarekin. Beren 

egunerokoa erakusten dute, 

egiten dituzten bidaiak, jaten 

dutena, finantza-aholkuak 

ematen dituzte, eta hainbat gairi 

buruzko iritzia ere bai (kontuan 

hartu behar da iritzia besterik ez 

dela, ez baitira pertsona adituak). 

Eta tartean produktu bat azaltzen 

da, deskontu-kode bat edo 

esaldiren bat, «hau egunero 

erabiltzen dut eta oso gustuko 

dut», esaterako.

Publizitatea, baina 
hurbiltasun-kutsuarekin

Argitalpen bakoitzarekin 

indartu egiten da marka hori. 

Istorio bakoitzarekin, bideo 

bakoitzarekin, kolaborazio 

bakoitzarekin. Beren 

komunitatearekin emozionalki 

konektatzen saiatzen dira. 

Eragin-sortzaile batzuek benetan 

sinisten dute sustatzen ari 

direna, eta zintzotasunez egiten 

dute. Baina beste batzuek 

beren audientzia aprobetxatzen 

dute dirua irabazteko, eta hori 

bereiztea zaila da askotan.

Erabakia zurea da

Garrantzitsuena da zuk agintzen 

duzula, batzuetan hala sentitzen 

ez baduzu ere. Zuk erabakitzen 

duzu erosi ala ez, konbentzi 

zaitzaten utzi ala gogoeta 

egin. Korritu ala klik egin. 

Iragarkiari kasu egiten diozun 

ala konturatzen zaren lurrin 

horrek ez zaituela zinemako izar 

bilakatuko, usain oso atsegina 

badu ere. Iragarki batean 

sekulako mauka iruditzen zaizuna 

ikusi arren, oinak lurrean jarri eta 

burua erabili behar duzu. Hori da 

modu bakarra onena aukeratu 

eta tranpan ez erortzeko. 

Arduraz kontsumitzeak ez du 

esan nahi guztiari mesfidantzaz 

begiratu behar diozunik edo 

burbuila batean bizi behar 

duzunik, pantailei so egin gabe. 

Ikuspegi kritikoz jokatzea da 

kontua. Mezu bakoitzaren atzean 

asmo bat egon daitekeela 

jakitea. Asmo horrek ez du zertan 

txarra izan, baina zuk eskubidea 

duzu hor dagoela jakiteko. 

EHUko graduetako edo graduondoetako 
ikasleentzako berri onak ditugu. Kontsumo-
eskubideak interesatzen bazaizkizu eta 
kontsumo arduratsua egin nahi baduzu, online 
ikastaro hau oso erabilgarria izango da zuretzat. 

«Independizatuko zara? Bizirauteko eta 
kontsumo arduratsuko kita» prestakuntza-
proiektuaren helburua gazteei independizatzen 
laguntzea da. Kontsumobidek prestatu du, 
Euskal Herriko Unibertsitatearekin sinatuta 
duen lankidetza-hitzarmenaren esparruan.

Prestakuntza-ekintza 2023ko irailean jarri 
zen martxan lehenengoz. Ordutik, bi deialdi 

egiten dira urtean, bata ikasturtearen hasieran 
(iraila eta abendua artean) eta bestea 
bigarren hiruhilekoan (urtarrila eta martxoa 
artean). EHUk plazaratzen du ekimena, bere 
zabalkunde-kanalen bidez, eta interesdunek 10 
bat eguneko epea izaten dute izena emateko.

Proiektuak oso harrera ona izan du, dagoeneko 
250 ikaslek baino gehiagok hartu baitute parte. 
Ikasleek prestakuntza jaso dute etxebizitza-
salerosketan beren eskubideak erabiltzen 
jakiteko, egungo kontsumo-ereduen aurrean 
jarrera kritikoa izateko eta kontsumo-kontuan 
autonomiaz eta arduraz jokatzeko.

Kontsumobideren helburu nagusietako bat kontsumitzaileen 

ezagutza sustatzea da, prestakuntzaren eta informazioaren 

bidez. Hau da, herritarrak kontsumo seguru, jasangarri eta 

arduratsurako prestatzea. 

Ikastaro honetan jorratuko diren gaiak gazteen emantzipazioan 

kontuan hartu beharreko alderdiekin lotuta daude.

Kontsumoari buruzko prestakuntza

Independizatuko zara?
Bizirauteko eta kontsumo arduratsuko kita

7 erronka dira, astean bat:

1. Zer egin dezake Kontsumobidek 
zugatik? Nobedadeak!

2. Etxea alokatu ala erosi egingo dut?

3. Etxeko ekonomia. Nork kudeatzen du 
etxeko dirua?

4. Etxeko hornidurak. Zer ordaindu behar 
dut?

5. Erosketak egitera noa. Zer dago etiketen 
atzean?

6. Banku-eragiketak. Zer zerbitzu 
eskaintzen dituzte?

7. Kontsumo soziala eta ekologikoa. 
Norabide berria. 

Erronka bakoitza 3 ordutan lantzea aurreikusi da. 

Erronka bakoitzaren bukaeran, ikasleek koaderno 

batean jasoko dituzte ikasitakoaren alderdirik 

garrantzitsuenak, bai eta horiek eguneroko ohituretan 

aplikatzeko jarraibideak ere. 

Modulu bakoitzak hiru atal ditu: teorikoa, praktikoa 

eta aplikatzearekin lotutakoa. Guztira 25 orduko 

proiektua da eta ECTS kreditu bat ematen du.

Kontsumoaren inguruko prestakuntza 

funtsezko alderdietako bat da gizarteak 

kontzienteki eta arduraz kontsumi dezan.

UPV/EHUko ikasleak

25 ordu

Bi deialdi
(iraila-abendua eta urtarrila-martxoa)

Online

ECTS kreditu 1

VITORIA-GASTEIZ  

Adriano VI 20-1. 

945 01 66 00

formacion-araba@kontsumobide.eus

DONOSTIA

Zarategi pas. 82-84 bis 

943 02 25 90

formacion-gipuzkoa@kontsumobide.eus

BILBAO

Nicolas Alkorta 2-1. 

944 03 22 20

formacion-bizkaia@kontsumobide.eus

IKASTAROAREN EZAUGARRIAK

EGUTEGIA

KONTSUMOBIDEKO PRESTAKUNTZA ZENTROAK

Baloratu benetan behar ote duzun. 

Arropa edo osagarriak erosi aurretik, 

galdetu zeure buruari: Ezinbestekoa da? 

Molda naiteke lehendik dudanarekin?

Alokatu. Surf egitera bazoaz, ez duzu 

taula puzgarri bat erosi beharrik, hura 

gordetzeko etxean leku nahikoa baduzu 

ere. Alokatu egin dezakezu, batez ere 

berriro erabiliko ez baduzu. 

Eskatu maileguan. Gastatu aurretik, 

galdetu zure inguruan inork ba ote 

duen behar duzun hori; aldi baterako 

utz diezazukete. 

Bigarren eskuko gauzak. Zerbait 

behin baino gehiagotan erabil 

dezakezula uste baduzu, hartu kontuan 

bigarren eskukoa eros dezakezula. 

Berrerabiltzea sustatuko duzu eta 

ingurumen-inpaktua gutxituko. 

Aukeratu erabilera anitzeko 

produktuak. Erostea erabakitzen 

baduzu, askotariko egoeratan 

erabiltzeko moduko zerbait izan dadila.

Itxaron astebete erosi 

aurretik. Askotan, 

denbora hori igarota, erosi 

nahi genuena ez dela hain 

beharrezkoa konturatzen 

gara. 

7 EGUNEN ARAUA

GUTXIAGO GEHIAGO DA: Oporrak ez dira kontrolik 

gabe kontsumitzeko aitzakia izan behar. Planifikatu, 

bilatu alternatiba jasangarriak eta ikasi beharra eta 

kapritxoa bereizten. 

Oporretan mendira joateko plana egin duzu eta jaka teknikoa 

eta mendi-ibilietarako makilak erosi dituzu. Azkenean jaka 

ia ez duzu erabili, eta makilak automobilean ahaztu dituzu. 

Ondorioa: berriro erabiliko ez dituzun gauzetan gastatu duzu 

dirua; izan ere, ez zara uste zenuen bezain mendizalea. 

Edo, hondartzara joatekoa zara eta bainujantzi berria erosi 

behar duzula sentitu duzu, «zerbait estreinatzearren» besterik 

ez. Gero konturatu zara lehendik zenuena gehiago gustatzen 

zaizula eta erosoagoa dela. Dirua xahutu duzu beharrezkoa ez 

zen gastua eginda.

Horrelako erosketa inpultsiboek eragina dute gure poltsikoetan 

eta ia erabiltzen ez diren gauzen alferrikako ekoizpenean. 

Saihestu dezakegu? Bai. Jarraitu gure gomendioak:

Zenbat aldiz erabiliko duzu 

surfeko ohol hori?

Kontsumobide, zuregantik gertu

Arduratsua eta jasangarria ez den 

kontsumoaren adibide dira une jakin 

batzuetara begira egindako erosketa 

inpultsiboak.

Trena eta autobusa: zure eskubideak ezagutu

